
STRATEGJIA SHTETËRORE KUNDËR KRIMIT TË ORGANIZUAR DHE PLANI I VEPRIMIT 2018 – 2022 është dokumenti i tretë strategjik i hartuar nga Qeveria e Republikës së Kosovës me qëllim të parandalimit dhe luftimit të veprave që lidhen me Krimin e organizuar.
Qëllimi i kësaj strategjie është që me përdorim sa më racional të burimeve materiale, financiare dhe njerëzore të zhvillojë politika për marrjen e përgjegjësive në parandalimin, luftimin e krimit të organizuar si dhe mbrojtjen e individit dhe shoqërisë nga krimi i organizuar.

Hartimi i kësaj Strategjie ndërlidhet me objektivat e Qeverisë duke qenë se vet Qeveria është përgjegjëse kryesore për mbrojtjen e jetës së qytetarëve nga Krimi i Organizuar. 
Përshkrimi i shkurtër i çështjes

Projekt-Strategjia bazohet në tri shtylla apo objektiva strategjike:
· Parandalimi dhe luftimi i formave të krimit të organizuar; -  Përmes parandalimit dhe luftimit të krimit të organizuar synohet organizimi dhe zhvillimi i aktiviteteve të ndryshme me qëllim të vetëdijesimit të personelit të institucioneve përgjegjëse, si dhe opinionit në përgjithësi për pasojat që shkakton krimi i organizuar. Institucionet e Republikës së Kosovës janë të përkushtuara për të luftuar të gjitha format e krimit të organizuar, duke përfshirë, por jo duke u kufizuar vetëm në: luftën kundër drogave, trafikimit të qenieve njerëzore, kontrabandimit me migrantë, armëve, derivate, alkoolit, vepra të artit, vepra të trashëgimisë kulturore etj. Për të përforcuar përpjekjet për parandalimin dhe luftim të krimit është e rëndësishme përpjekja për zbatimin e Strategjisë “Policimi i udhëhequr nga Inteligjenca”.
· Zhvillimi i kapaciteteve njerëzore në parandalimin dhe luftimin e krimit të organizuar - Për ta luftuar me sukses krimin e organizuar është e domosdoshme që institucionet përgjegjëse të kenë kapacitetet e mjaftueshme njerëzore të aftësuara dhe të specializuara për luftë efikase kundër krimit të organizuar. Për shkak të kompleksitetit që ka krimi i organizuar, është shumë e rëndësishme që strukturat që merren me parandalimin dhe luftimin e krimit të organizuar të kenë mjetet teknike dhe teknologjinë bashkëkohore dhe të standardizuar. 
· Zhvillimi i bashkëpunimit dhe koordinimit në mes akterëve vendorë dhe ndërkombëtarë në parandalimin dhe luftimin e krimit të organizuar - Për t’u luftuar me sukses krimi i organizuar, është e nevojshme që të ekzistojë bashkëpunimi dhe koordinimi brenda institucionit, midis sektorëve dhe niveleve të organizimit. Me qëllim të koordinimit dhe bashkërendimit të aktiviteteve në luftë kundër krimit të organizuar, është i rëndësishëm bashkëpunimi dhe koordinimi midis institucioneve përgjegjëse për parandalim dhe luftim të kësaj dukurie. Bashkëpunimi dhe koordinimi ndërinstitucional midis institucioneve është kusht për një punë më efikase në parandalimin dhe luftimin e krimit të organizuar, sidomos në procesin e shkëmbimit të informatave, shkëmbim të përvojave si dhe veprimeve apo operacioneve të përbashkëta. Të gjitha institucionet përgjegjëse duhet të marrin pjesë aktive në parandalimin dhe luftimin e krimit të organizuar përmes bashkëpunimit dhe koordinimit të aktiviteteve. 

Me hyrjen në fuqi të kësaj Strategjie ndikimet e pritura janë të natyrës pozitive sepse synohet parandalimi i veprave qe lidhen me Krimin e Organizuar dhe mbrojtja e jetës se qytetareve të vendit.

Qëllimi i konsultimit

Qëllim kryesor i konsultimit për Strategjia Shtetërore kundër Krimit të Organizuar dhe Plani i Veprimit 2018 – 2022 është që Organi Propozues, të sigurojë opinionet, rekomandimet nga grupet e caktuara të interesit respektivisht subjektet që merren me parandalimin dhe luftimin e kësaj dukuri negative, e cila po i kanoset shoqërisë në ditët e sotme.
 Një kontribut të veçantë mund të ofrojnë edhe institucionet që janë  të ndërlidhura me këtë fushë të rëndësishme si dhe  institucionet ndërkombëtare të vendosura në Kosovë të cilat në një mënyrë apo tjetër janë edhe monitorues të zbatimit të legjislacionit në fuqi. Roli dhe rëndësia e këtyre grupeve të interesit ndikon drejtpërdrejtë në përmbajtjen e Strategjisë  në fjalë.

Për këto dhe për arsye të tjera, Qeveria e Kosovës, ka konsideruar që forma më e mirë e procesit të politik bërjes në aspektin legjislativ, është konsultimi i hershëm me grupet e interesit, të cilat në një mënyrë apo tjetër, ndikojnë drejtpërdrejtë në përmirësimin e cilësisë së kësaj Strategjie.

Procesi i konsultimeve me grupet e interesit do të bëhet në formë të shkruar, ku në mënyrë të detajuar, do të bëhen pyetjet për çështjet e propozuara. Përveç pyetjeve të cilat ne si organ propozues i kemi caktuar, grupet e interesit, do të kenë mundësinë të propozojnë edhe  çështjet tjera të cilat mendojnë se janë të rëndësishme dhe të nevojshme për diskutim. Ofrimi i përgjigjeve të qarta dhe të argumentuara, do të kontribuonte drejtpërdrejtë në përmirësimin e cilësisë të Strategjisë së propozuar. Të gjitha komentet, rekomandimet, alternativat tuaja të propozuara në këtë Strategji, ne si institucion  propozues, do t’i analizojmë dhe sipas nevojës, në afatin sa më të shkurtër, do t’i inkorporojmë. Pas përfundimit të draftit përfundimtar së bashku me tabelën informuese, do t’ua përcjellim të gjitha grupeve të përfshira në konsultim.    
Afati përfundimtar për dorëzimin e përgjigjeve

Afati përfundimtar i dorëzimit të kontributit me shkrim në kuadër të procesit të konsultimit është pesëmbëdhjetë (15) ditë pune. 

Të gjitha komentet e pranuara deri në këtë afat do të përmblidhen nga ana e personit përgjegjës të Ministrisë së Punëve të Brendshme.

Të gjitha kontributet me shkrim duhet të dorëzohen në formë elektronike në e-mail adresën: Florim.Lima@rks-gov.net me titull “Strategjia Shtetërore kundër Krimit të Organizuar  dhe Plani i Veprimit 2018 – 2022.
Ju lutemi që në kuadër të kontributit tuaj me shkrim, të specifikoni qartë së në çfarë cilësie jeni duke kontribuar në këtë proces konsultimi (p.sh. në cilësi të përfaqësuesit të organizatës, kompanisë, në cilësi individuale, etj.)
Komentet nga organizatat

Ju lutem, që komentet tuaja të ofrohen sipas udhëzimeve të shënuara më poshtë:

Emri i organizatës që jep komente:

Fushat kryesore të veprimit të organizatës:

Informatat e kontaktit të organizatës (adresa, e-mail, telefoni):

Data e dërgimit të komenteve: 

Forma e kontributit është e hapur, mirëpo preferohet që kontributet tuaja t’i përfshini në kuadër të tabelës së bashkëngjitur më poshtë në këtë dokument, e cila përfshin çështjet kyçe të këtij dokumenti.

Bashkëngjitur me këtë dokument, gjeni “Strategjia Shtetërore kundër Krimit të Organizuar dhe Plani i Veprimit 2018 – 2022.

